
Tonbola solidarioa
dela eta…
Krisia gora eta krisia behera.
Krisia dugu hitzetik hortzera
dabilkigun hitz magiko bezain
beldurgarria azken bolada
honetan. Herri aberatsen kri-
sia dela esango nuke. Krisi
honek denok zipriztindu gai-
tu eta ondorioak nabari dira
han eta hemen. Egoera larria
da, benetan. Bitartean, esta-
tuek diru laguntza ikaraga-
rriak eskaintzen dizkiete ban-
kuei, beren egoera larria
samurtzeko. Hans-Gert Poe-
ttering Europako Legebiltza-
rreko presidenteak hauxe zio-
en, duela gutxi, argi eta gar-
bi: Ez da bidezkoa bankuei
700.000 milio dolarreko lagun-
tza ematea, munduko gosea-
ri jaramonik egiten ez diogun
bitartean. 800 milio gizon-
emakume baino gehiago,egu-
nean dolar batera iristen ez
direnak daude munduan, bizi-
tza-baldintza penagarriak
sufrituz eta heriotz hurbilaren
atzaparretan harrapaturik.

Direnak eta ez direnak
entzun beharko nituzke,
Ruandan krisirik ez dagoela
esatera ausartuko banintz.
Ruandarrek ez dute krisirik,
etengabeko krisia baizik, jaio-
tzetik hiltzeraino. Haien kri-
sia ez da burtsetan edo ban-
kuetan gertatzen ari dena,
nahiz eta  gurekrisi honek  era-

gina izango duen han ere.
Haiena, ezin biziaren krisia da;
gosearen krisi etengabea.

Herri honen sufrimendua
nolabait xamurtu eta goza-
tzearren Orioko Ikastolako 4.
DBHko ikasleek ekintza soli-
darioa eta txalogarria antola-
tu dute; urtero bezala, Tonbola
solidarioa, alegia,  Ruandan,
Giharako eskolakoei lagun-
tzeko.

Giharako eskola horiek oso
ongi ezagutzen ditudala esan
behar dizuet. Bertan egon nin-
tzenean, borda antzeko esko-
la zahar-zahar batzuk baino
ez ziren. Ikasleak enbor
batzuen gainean eserita ikas-
ten aritzen ziren  eskola mate-
rialik gabe. Zuen laguntzari eta
beste batzuenari esker itxu-
razko gelak dituzte gaur eta
ikas-mahai erosoetan eser-
tzen dira egunero. Beraz, bada
zerbait.

Txalo zuei, amashyi ruan-
deraz; eskerrik handienak
murakoze zuei hango ikasle-
en partetik, haiekin harre-
manak ere badituzue eskuti-
tzen bidez, guk haien irakas-
leekin ditugun bezala. Zuei eta
Lazkaoko ikastolako ikasleei
esker, aurten ere hiru gela
berri eraiki ahal izan ditugu,
ekipamendu eta guzti.  18.000
euro erabili dira horretan,
anaiak jakinarazi didanez.
Jakin dezazuela, zuek eman-
dako dirua eta Gabon eskean
kalezkale bildutakoa gela berri

horiek ordaintzeko izango
dela.

Esker mila, berriro ere,
zuen ekintza onagatik eta zuen
eskuzabaltasunagatik. Eske-
rrak, baita ere, ekintza hori
gauzatzen lagundu dizuten
irakasleei eta Orioko herria-
ri. Datorren ikasturterako ere
ez da zereginik falta. Beraz,
zuekin kontatzen dugu.

DEMETRIO ESNAOLA

Hossain Kaanache
animatzera
Urtarrilaren 11n, autobusa
izango da debalde, Oriotik
Elgoibarra, Memorial Muger-
za izeneko krosa ikustera joa-
teko eta Hossain Kaanache
animatzeko, joan nahi duten
16 urte bitarteko gaztetxo guz-
tientzat. Autobusa autobus-
g e l t o k i t i k  a t e r a k o  d a ,
10:00etan eta bazkal ordura-
ko etxean izango gara bueltan.
Komeni da, hala ere, hamai-
ketakoa eramatea. Autobusa
eta sarrerak Udalak ordain-
duko ditu. 

Ideia Hossain Kaanache-
rena da, berari horrela piztu
omen zitzaiolako korrika egi-
teko grina, eta helburua
herrian gaztetxoen artean
atletismorako zaletasuna sus-
tatzea da. Hossain aukeratu
zuten Orioko Aurtengo Kirol-
zalea,  izendapen horrek 1.000

euroko saria zuen berekin,
250 kirolariarentzat, eta 750
euro kirol horretan inberti-
tzeko; kasu honetan, atletis-
moan. 

Elgoibarra joan nahi duten
gazteek Karelan eman behar-
ko dute izena, ostiraleko
12:30ak baino lehen. 

MIKEL  IZQUIERDO

Mila esker
KARKARAkoei
Kaixo, urte berri on! Zeini
zuzentzen naizen? KARKARAri,
noski. Hara, ikasketak euska-
raz egin ez nituenez, mintza-
tzen naizen araberan idatzi-
ko dut. 

Eskertu egin nahi dizki-
zuet hainbatetan jaso ditudan
zuek bidalitako aldizkariak.
Oraingoan egutegi dotorebat
hartu dut; hormari etekinen
bat ateratzeko primeran
datorkit. Segituan sinatuko
nuke azken aldiz aldatu beha-
rra egutegia, eta 2009ko egu-
nak agortu gabe, zuen bai-
menarekin, bertan utziko
nuke.

Gabon on-onak izan, urte
berria izan dezazuela hobea
eta animo asko Pernando Gaz-
tañazpi eta oriotar guztiei.
Aupa Orio! Aupa Pernando!
Muxu asko eta mila esker.

GONTZALO BRUÑO AZPIROZ

(DONOSTIA)

Mendibeltz azpiko garajeen
salmenta arautu du Udalbatzak
Urteko azken udalbatzarra
egin zen abenduaren 23an,
ezohiko izaerarekin. Gai
zerrendako ia puntu
guztiak onartu ziren.

Abenduko udalbatzarraren
hasieran, urtarriletik aurrera
kirol batzorde informatzaile-
aren ardura EAko Bixente
Lasak hartuko zuela esan
zuten. 

1., 2., 6. eta 9. puntuak, hau
da, aurreko bilkuraren akta-
ren zirriborroa, Udalaren
2008ko aurrekontuari dago-
kion kreditua aldatzeko espe-
dientea —kreditu transferen-
tzien modalitatean egina—,
Francisco Francori Orioko
ohorezko alkate izendapena
kentzeari buruzko mozioa,
eta emakumearenganako
indarkeriaren kontrako nazio-
arteko egoerari buruzko
mozioa aho batez onartu ziren
denak.  

Kreditu gehigarrien moda-
litateko kreditu aldaketan,
berriz, —226.722,26 euro gehi-
tzea proposatu zen— ez ziren
ados jarri. Aldeko 7 boto,kon-
trako 3 eta abstentzio batekin
onartu zen. Gai horretan, Ikas-
tolaren eraikin berria ordain-
tzeko bi fakturen erdia kredi-
tu gehigarrietan onartzeko
eskaera egin eta onartu ez
zela adierazi zuen Karmele
Belasko zinegotziak.

MENDIBELTZEKO GARAJEAK
Eztabaidarik handiena Men-
dibeltz zelai azpiko 128 gara-
je itxiren salmenta adjudika-
tzeko prozedura arautzeko
baldintza juridiko eta ekono-
miko-administratiboen ple-
gua aztertzean izan zen.

16,50 metrokoadroko pla-
zek 20.000 euro balioko dute
eta 20,67 metro koadrokoek
25.054,55 euro (bi kasuetan
balio erantsiaren zerga gehi-
tu behar). Interesatuek 30 egu-

KIROL BATZORDE INFORMATZAILEKO BURUA BIXENTE LASA IZANGO DA, URTARRILAREN 1ETIK AURRERA

neko epea izango dute, behin
iragarkia GAOn argitaratu
ondoren, proposamenak aur-
kezteko,eta 600 euroko fidan-
tza utzi beharko dute. EB-Ara-
larrek eta talde mistoak kon-
trako botoa eman zuten. Iñaki
Garciaren hitzetan, plan par-
tzialaren arabera, aparkale-
ku horiek publikoak izan
behar dute.Horrela izan dadin
eskatzen duten 1.500 herrita-

rren sinadurei kasurik ez egi-
tea ere salatu zuen. Ezker
Batuak garajeei buruzko erre-
kurtsoa auzitegian duela eta,
hori onartuz gero, kaltetuak
aparkalekuen erosleak izan-
go direla adierazi zuen. Idaz-
kariak kontraesanik ez dago-
ela eta prozedura zuzena dela
erantzun zion.

EAk lehentasuna aparka-
lekuen zain dauden 168 fami-

lien interesari eman diola esan
zuen eta hortik ateratako dirua
proiektu sozialetara bidera-
tzeko lana egingo duela.

Ezker Abertzaleko Udal
Taldeak Garciak aipatutako
sinadurahoriek kontuan har-
tuz, gaia eztabaidatzeko auke-
ra galdu zela gehitu zuen.

BESTE MOZIOAK
Gainontzeko 4 mozioetatik 3
onartu ziren: giza eskubide-
en adierazpen unibertsalaren
60. urteurrena betetzeari
buruzkoa, Zubietako makro-
espetxea ez egiteari buruz-
koa eta Inaxio Uriaren erail-
keta salatzeko komunikatua.
Udal finantzazioari buruzkoa
mahai gainean geratu zen,
egindako bi bozketetan ber-
dinketa izan baitzen eta alka-
teak ez baitzuen erabili kali-
tatezko botoa.

Mendibeltz zelaiaren azpian 16,50 metro koadroko 120 garaje itxi salduko dira, eta 20,67 metro koadroko 8. KARKARA

Garajea erosteko
interesa dutenek
iragarkia GAOn

argitaratu eta 30
eguneko epea

izango dute
proposamenak

aurkezteko

EB-Aralarrek eta
talde mistoak

aparkaleku horiek
publikoak izateko

eskatzen duten
1.500 sinadurei
kasurik egin ez

izana salatu zuten

Kosta Tailerra elkarteen
beharretara egokituko da
Herriko hainbat kultur
taldeek aspalditik 
erabiltzen duten arren, ez
dago erabilera horietarako
ondo egokitua Kosta
Tailerren etxea. Udalak
eraikuntza osoa 
eraberrituko du, 700.000
euro inbertituz.

Duela 30 urte inguru Kosta
Tailerra ezinduentzako tailer
modura eraiki bazen ere, urte
asko dira bestelako erabilera
ematen zaiola. Izan ere,
herritarrak leku faltan ibiltzen
dira aktibitate asko egiteko
eta han eman die tokia Udalak
horietarako.  

ELKARTEAK
Asko dira gaur egun bertan
ibiltzen diren taldeak: behe-
ko solairuan, Talai Mendi  eta
Harribil dantza taldeak, Txu-
rrumuski aisialdi taldea, Batu-
kada taldea, Blai txotxongilo
taldea eta OKK gazte asan-
blada;  lehen solairuan, berriz,
Salatxo abesbatza, Arkupe
merkataritza elkartea, Viven-
cias Ekuadorko indigena ota-
baldarren taldea eta Orioko
musikari elkartea.

Elkarte horiek izan dira
azken urteetan Kosta Taile-
rraren gestioaz arduratu dire-
nak; baina denbora pasa aha-
la, eraikinaren egoerageroeta
kaskarragoa da, unean une-
ko konponketak baizik egin ez
direlako. Erabiltzaileen eta
inguruko auzotarren kexen
ondorioz, Udalak eraikina era-
berritzea erabaki du.

MUSIKA TALDEEN ENTSEGUAK EGITEKO ARETOA MOLDATUKO DA BATEZ ERE

KONPONKETAK
Etxearen egituran aldaketarik
izango ez den arren, goitik

beheraberrituko da Kosta Tai-
lerra:  hezetasuna kendu, tei-
latua egokitu, atzealde osoa
hosgabetu kanpotik zarata-
rik ezentzuteko,argiteria alda-
tu, larrialdietarako baliabi-
deak jarri… Hala ere, berri-
kuntza  handiena lehen
solairuan egingo da, musika
gela lautan banatuz. Bi taldek
batera jardun ahal izango
dute, eta kanpoan bi bilera
gela sortuko dira.

Eraberritzea egiteko Uda-
lak 700.000 euroko inbertsioa
egingo du.  

Eragileen eta
inguruko

auzotarren kexen
ondorioz, Udalak

eraikina
eraberritzeko unea

dela erabaki du

HEZKUNTZA
Ikastolak badu
baimen ofiziala
Orioko Herri Ikastolak
Muntoko lurretan eraikin
berria egiteko idatzizko
baimen ofiziala baduela
jakinarazi du. 

BABES LEKUA
Batzar Nagusia
Batzar Nagusia egingo du
Zaharren Babes Lekuak
urtarrilaren 14an, kultur
etxean; 16:30ean lehen
deialdia; 2., 17:00etan.
Zuzendaritza Batzordea-
ren erdia berritzea azter-
tuko da, besteak beste. 

Bestalde, 2009ko kuo-
ten ordainketa urtarrilaren
26tik 30era—biak barne—
egingo dute bazkideek,
16:00etatik 19:00etara,
Zaharren Babes Lekuan
bertan. 

GERTAERA
Argirik gabe
Abenduaren 24an eta 29an
tarteka argindarrik gabe
egon ginen herrian. Segun-
do gutxiko kontua izan zen
Gabon egunekoa, baina
29an 3 aldiz geratu zen
Orio ilunpetan: 17:00etan
izan zen lehen etena,
19:00etan hiruzpalau
minutuz joan zen argia
berriz, eta 21:00etan   herri-
gunean ordu bete egon
ginen argindarrik gabe eta
Anibarko Portutik Donos-
tia alderako Orioko lurre-
tan ez zuten argirik izan
goizaldera arte.

LABUR

Erabakitzeko dago Kosta Tailerreko lanak noiz hasiko diren. KARKARA

Gabonetako ikuskizunek
harrera aparta izan dute
Udalak Gabon jaietarako
antolatutako programak
erantzun ona izan du
aurten ere.

Urte bukaerako ikuskizunek
lagun ugari bildu zuten aur-
tengo Gabonetan ere: kultur
etxea txiki geratu zen musika
eskolako ikasle txikienen ema-
naldian, eta elizan eskainita-
ko saioak ere entzule ugari
izan zituen; haurren kalez
kalekoa giro ederrean egin
zen; bideo emanaldietan haur
kopurua gehituz joan zen: 20
aurrenekoan, 30 bigarrenean
eta 50 bat hirugarrenean;
Gabonetako parkea ere gus-
turahartu zuten etxeko txikiek.

Arkuperen eta Txurru-
muskiren laguntzaz antola-
tuta, Olentzerokpare bat ordu
egin zituen herriko plazan,
estalpean, abenduaren 24
arratsaldean. Eguraldia lagun,
haur asko hurbildu zen ikaz-
kinarierregaliak eskatzeraeta,
bide batez, plazan jarritako
eskulanetan aritu ziren: mar-
goak eta buztinezko jaiotza-
rako piezak egiten. Txokola-
te beroa bizkotxoekin ere das-
tatu zuten bertaratuek.

Helduen kalez kaleko saio-
an 50 bat lagun aritu ziren
Gabonetako kantak abestuz,
kantu jirako liburuxka eskuan
hartuta eta mokadu bat ere
hartu zuten Goiko Kalen.

Herribil 4 ikuskizunak
Karela kiroldegia bete egin
zuen eta soinuarekin arazo

XURDINEN AZKEN LANAK 250 LAGUN ERAKARRI ZITUEN; GREBAN GAUDE ANTZEZLANAK, 115 BAT

tekniko batzuk izan baziren
ere, jendearen aldetikharrera
ona izan zuen, orokorrean.

Gospel kontzertua izan
zen aurtengo berrikuntzeta-
ko bat. 30 bat lagun elkartu
ziren saioa entzuteko eta azke-
nean, argi indarra joan zela
eta, pare bat kanta abestu
gabe bukatu behar izan zuten
emanaldia.

Xurdin eta Gorringo Lakua
eta Greban gaude saioek jen-
detza erakarri zuten: 250 bat
ikusle izan zituen Xurdinen
azken lanak eta ehundik gora
Lakrikun taldearenak.

ERREGEAK
Urtero bezala, urtarrilaren
5ean, goiz partean etorri zen
herrira Bizarzuri, Erregeen
karteroa, haientzako kartak
jasotzera.  

Arratsean, berriz, Meltxo-
rri, Gasparrieta Baltasarri ongi
etorri jendetsua egin zitzaien.
Eguraldi goxoa izan genuen
eta, herritar asko bildu zen kale
bazterretan kabalgata ikuste-
ko. Aspaldiko urteetako tan-
bor, barrika eta pandero
jotzailerik gehien izan zen
aurtengoan, 150 bat eta haien
laguntza asko eskertu zuten

Erregeek . Ezbehar txiki bat ere
izan zen, zalditik erori baitzen
Meltxor, antza denez, Gaspa-
rrek ez ziolako besotik ondo
heldu, oraingoan.

Errikotxia bertsozaleen elkarteak umore on puntua jarri zion Herribil 4 ikuskizunari. KARKARA

RAMIRO
erreportaje
digitalak

943 83 10 48

Aspaldiko
urteetako tanbor,

barrika eta
pandero jotzailerik

gehien izan zen
aurtengo

kabalgatan

Aurtengo sansilbestrean
264 partaide izan ziren
Urteko azken egunean,
abenduaren 31n, egiten
den Sansilbestre herri
lasterketan jende ugari
bildu zen. Antolakuntzak
parte hartzea bultzatu nahi
izan du, sailkapenari
garrantzirik eman gabe,
giro herrikoian korrika
egiteko.

Herri giro ederra izan zen urte-
ko azken egunean jokatu zen
lasterketan. 93 haur eta 171
heldu, guztira 264 partaide,
aritu ziren ibilbidean barrena.
Lehenengo, haurren txanda
izan zen eta, gero, helduena.
Musikaz alaiturik, Mikel
Izquierdok egin zituen esata-
ri lanak. Garrantzizkoena par-
te hartzea dela azpimarratze-
ko, ez zen sailkapenik jakina-
razi, ezta sari banaketarik egin
ere. Lasterketa amaieran, par-
te hartu zuten haurren arte-
an gozokiak banatu ziren, eta
helduentzat salda, Arkaitz

HOSSAIN KAANACHE IZAN ZEN AZKARRENA

tabernan. Korrikalariei ere
gutun bana eman zitzaien,
eta gutun batzuk opari eta
guzti zuten. 

LASTERKETA
Goizeko 11:30ean hasi zen
haurren lasterketa. Gurasoez
lagunduta edo bakarka, 93
haurrek egin zuten bete beha-
rreko ibilbidea, gehienak
bizarzuriren txanoa jantzita.
Ikastola eta anbulatorioko tar-
tetik hasi, autopista azpitik
igaro, Bikamiotatik pasa eta
Arrantzale kaletik barrena,
berriz ere anbulatoriora arte. 

12:00etan, txupin batekin
hasi zen helduen lasterketa,
baina korrikalarien artean ez
zen urduritasunik nabari.
Lehen itzulian haurren buel-
ta beraegin zuten, baina biga-
rrenean hondartzaraino joan
behar izan zuten, anbulato-
rio parean bukatzeko.

Hossain Kaanachek bere-
ala hartu zuen lasterketako

burua beste talde txiki bate-
kin batera, baina bigarren
itzulian, hondartza bidean,
erritmo aldaketa ezarri eta
aurrea hartu zuen. Txalo arte-
an iritsi zen helmugara, bes-
te guztien aurretik.

ZIANI ERE GARAILE
Munduan lekua askotan beza-
la, Donostian ere egin zen
sansilbestre lasterketa  eta,
Kamel Ziani oriotarra izan zen
garaile, 26 minutu eta 51
segunduko denboraz.

ARETO FUTBOLA
Denboraldi
zaila
Orioko tabernak areto fut-
bol taldeak bi garaipen lor-
tu ditu oraingoz 08-09 den-
boraldian eta sailkapen
orokorreko13. postuan
dago. 13 jardunalditan 9
puntu lortu ditu taldeak,
8 lehia galdu, 3 berdindu
eta 2 irabazita.

Datorren partida urta-
rrilaren 11n jokatuko dute
Kenciren aurka eta talde
oriotarreko kideek zaleen
laguntza eskatu dute hiru
puntuak etxeraekartzeko. 

SQUASHA
Hastear da
Zarauzko Liga
Zarauzko 2. Squash Liga
hastera doala eta, izena
emateko epea ireki dute
antolatzaileek. Interesa-
tuek  www.squashza -
rautz.com atarian eman
beharko dute izena. Txa-
pelketan parte hartzeko
10 euro ordaindu behar
da La Caixako honako kon-
tuan: 2100 1704 12 02
00084505

Iaz hiru oriotarrek har-
tu zuten parte: txapelketa
irabazi zuen Iñigo Agirrek,
Xabier Iribarrek eta Oskar
Larrañagak.  

DARDOAK
Txapelketaz
txapelketa
Urtarrilaren 7an gizonez-
koentzako 301 txapelketa
jokatu zen Unar tabernan.
24 jokalarik hartu zuten
parte eta Bilboko Julio izan
zen horien artean onena.
Asier Alberdik bigarren
postua lortu zuen eta Jose-
ba Unanuek hirugarrena.

Datorren urtarrilaren
11n, berriz, emakumez-
koentzako Hammer txa-
pelketa antolatu dute.
Unarren izango da hau ere,
17:00etatik aurrera. 

LABUR

Korrikalari asko eta ikusle ugari izan zen karreran eta parte hartzaile askok komeriak izan zituzten pasatzeko. KARKARA

Hossainek bereala
hartu zuen

lasterketako burua
eta, txalo artean,

Aurtengo
Kirolzalea bakarrik
helmugaratu zen

“Txukun gabiltza
denboraldi honetan”

MARIA EUGENIA ATXEGA | ORIOKO FUTBOL TALDEKO DELEGATUA

Orioko Futbol Taldeko
regional kategoriako
delegatu Maria Eugenia
Atxega, denboraldiko bide
erdia eginda, futbolean
dabiltzan 200dik gora
kirolariri buruz aritu zaigu.

Zer moduz bukatu dute tal-
deek 2008. urtea? 

Regional kategorian sail-
kapenaren erdi aldean daude:
16tik 11. Etxean nahikoa emai-
tza onak lortu dituzte; kan-
poan, puntuak ekartzea kos-
tatzen ari zaigu. Azken jardu-
n a l d i e t a n ,  e s a t e r a k o,
kanpokoa irabazi egin zuten
eta etxekoan berdinketa lor-
tu. Lesio batzuk ere izan ditu-
gu eta jende gaztea ere asko
dugu. Multzoko talderik gaz-
teena gurea dela uste dut.

Jubeniletan lehen buelta
pattal xamarra egin dute, bai-
na Kopan oso txukun dabil-
tza eta 2. daude.

Gizonezko kadeteak eta
infantilak eta emakumezko
seniorrak Erregeen ondoren
hasiko dira fase berrian:
Kopan, kadeteak eta emaku-
mezko seniorrak, eta igoera
aldian, infantilak. Azken
horiek aurtengo kirolzale one-
nerako hautagaiak izan dira,
2. geratu diraeta gusturadau-
de protagonismoarekin.

Kadete kategorian joka-
tzen duten neskak Kopa joka-
tzen ari dira, dagoeneko, eta
hiru partidetatik hirurak ira-
bazi dituzte.

Zer nahiago igoera faseko
azken postuetan geratu edo
Kopako aurrenekoetan? 

Niretzat, datorren urtean
zein jokalari dituzun aztertu-
ta hartu beharreko erabakia
da. Adibidez, mutil infantilak
oso ondo dabiltza aurten, bai-
na orain igoz gero, hurrengo
denboraldirako hanka motz
geratuko da taldea. 

Berrehundik gora jokalari
eta talde asko dituzue. Nola
moldatzen zarete sortutako
diru gastuak kitatzeko?

Urtero jokalarien argaz-
kiekin osatutako egutegia
kaleratzen dugu. Orain arte,
bazkide eta lagunen artean
banatu ditugu, baina aurten-
go 500 aleak  salgai jarriko ditu-
gu, 3 eurotan; egutegi berezia
egin dugu, gastu gehiago du
eta horrelako diru sarrerak
beharrezkoak ditugu. 

Mendibeltz zelaiko bule-
goan bertan daude salgai eta
zenbait dendatan ere bai —
Iturain estankoan, esatera-
ko— jarriko dira.

Kamiseta manga motzak
eta sudadera batzuk ere ate-
ra ditugu,  jokalariek erabil-
tzen dituztenak ez bezalako-
ak. Horiek ere taldeko bule-
goan eros daitezke, 25 eurotan
poloak, eta sudaderak, 30

Jokalarien
argazkiekin

osatutako egutegia
3 eurotan salgai

jarri dugu aurten.
Mendibeltz zelaian

eros daiteke

eurotan bazkideentzat eta 35
eurotan, gainontzekoentzat.

Ondo konpontzen al zarete
zelaia denok erabiltzeko? 

Denboraldi bukaeran bile-
ra bat egiten dugu hurrengo-
ko entrenamenduak noiz egin
erabakitzeko. Orioko taldeen
etxeko partidak noiz izango
diren geronek erabakitzen
dugu, eta horren arabera
aukeratzen dute Getariakoek
noiz jokatu. 

Orduak ematen ditu Maria Eugeniak Mendibeltz azpiko bulegoan. KARKARA

SARIA
Kaanache
urteko
kirolzalea
Hossain Kaanache atle-
tak saria jaso zuen aben-
duaren 27an egindako
Aurtengo Kirolzalea 1. fes-
tan. Asier de la Hoz areto
f u t b o l e k o  j o k a l a r i a ,
Manolo Marti bizikleta-
zalea, Koro Arratibel sof-
bolzalea, Mikel Agote sur-
flaria, Orioko futbol tal-
deko infantilak, Tiburtxio
Etxeberria pilotaria eta
Irakoitz Etxeberria trai-
neruko patroia ziren,  Ho-
ssain Kaanacherekin bate-
ra, sarirako hautagaiak. 

Zortzi hautagaien arte-
an erabaki zuten sari
nagusia nori eman eta,
hartara, Kaanache izan
zen boto gehien lortu zue-
na (3) eta 1.000 euroko
saria eskuratu zuena. Gai-
nontzeko hautagaiek
diploma bana jaso zuten.   

PILOTA
Gipuzkoako
txapeldun
Asier Lizarraldek eta Ene-
ko Galarragak Gipuzkoa-
ko Kluben arteko pilota
txapelketa irabazi zuten
abenduaren azken aste-
buruan, bakoitzak bere
lagunarekin.

Lizarraldek Orioko
Pilota Elkartearen izene-
an jokatu zuen, Barrene-
txea bikotekidea herna-
niarra izanda ere. Finale-
an Juanmartine-Azur-
mendi izan zituzten aur-
kari eta 40-33 gailendu
zen Orioko taldea.

Galarraga, berriz, Tolo-
sako Aurrera-Sayaz talde-
aren izenean aritu zen.
Azken partidan 22-18 ira-
bazi zuten, Elurbe-Arze-
lus bikotea bigarren pos-
tuan utziz.

Bi oriotarrek Euskal
Herriko txapelketa joka-
tuko dute laster.

LABUR

“Partidan inportanteena da
biak bat garela sentitzea”
Urteak daramatzate
elkarrekin jokatzen 
gomazko pilotan eta oso
pozik ikusi ditugu 
irabazitako azken txapela
jantzita, aurretik hiru aldiz
iritsi baitira finalera, baina
inoiz irabaztea lortu gabe.

Hirugarrenean, bai!
J: Bazen garaia! Hamar bat

final inportanteetara iritsi gara
eta beti galdu dugu, baina
abenduan jokatutako Gomaz-
ko Paletako Gipuzkoako Txa-
pelketa, azkenean, Real Socie-
dad klubekoei irabazi genien
finalean 25-16. Aurreko bi
urteetan finala galdu genuen.
Poza ematen dizu finalerairis-
teak, baina behin ere ez ira-
bazteak…

Bizitza osoan aritu zarete
pilotan?

M: Ni bai; txikitan eskuz,
gero palaz. Gomaz jokatzen
gogoagatik hasi ginen, inork
ez zigun erakutsi, baina lehen
gomaz gehiago jokatzen zen.

J: Kiroletan beti: lehen fut-
bolean, Zarautzen eta Orion;
baina gomaz jokatzen, orain
dela 5 bat urte federatu nin-
tzen eta beti aritu naiz Migel
Anjelekin. Gu biok eta Juan
Antonio Manterola ordezka-
ri gara Aiako Kirol Elkarteko-
ak; Aian ez dago beste inor.
Beste klub batzuetan asko dira
eta ordezkariak aukeran dituz-
te. Entsaiatzeko ere gure mai-
lakorik ezdugu herrian eta beti
gabiltza jendeari deika gure-
kin jokatzeko. Oporrik ez
dugu, beti dago txapelketaren
bat. Baina zorte ona izan dugu,
ez dugu lesiorik izan eta.

Jendea erakartzen du gomaz-
koak?

J: Batere ez. Eskuzkoak,
bai, ezagunagoa delako edo,
baina Iruñean eta Lesakan
bakarrik  ikusi dugu jendetza

JON AIZPURU ETA MIGEL ANJEL EIZMENDI | PILOTARIAK

gomaz ikusten. Aspergarria-
go den ez dakit, edo ohitura
falta. Pentsa, beti  lehenengo
mailan izan gara, baina gure-
an epailea etortzen bada, gus-
tura, eta baten bat markado-
reaz arduratuz gero, are eta
hobeto!

Aian pilotak garrantzirik ba
al du gaur egun?

M: Izan zuen; eskuz, batez
ere, eta lehen herriarteko txa-
pelketan jende asko aritzen

zen. Umeak asko aritzen dira,
eta oso ondo gainera, baina
behin 14-15 urtera iritsita, utzi
egiten dute. Eskuek asko sufri-
tzen dute,eta jarraitzeko Añor-
gara edo beste nonbaitera
joan behar da. Eta gu baino
gehiago mugitzen dira parti-
dak direla eta.

Frontoi berriak ez du lagun-
du horretan?

M: Ez da gaizki hitz egite-
agatik, baina oso gaizki dago

Oso arriskutsua
dago Aiako

frontoia teilatutik
sartzen den

uragatik

Inportantea da
ondo jakitea zein

den komeni zaizun
pilota eta noiz

aldatu

Aiako frontoia. Lehen haizea
eta euria sartzen ziren irekita
zegoelako. Kristala jarrita
askoz hobeto dago, baina izu-
garrizko arazoa dugu teilatu-
tik erortzen den urarekin.
Sekula baino okerrago dago.
Jokatzen ari zara eta putzuak
sortzen dira. Oso arriskutsua
da irristakorra delako eta zu
pilotaribegira zaude, ez lurra-
ri. Esan dute soluzioa eman-
go dutela. Ea laster den, asko-
tan eguraldiari begira egoten
baikara txapelketako partida
bat etxean dugunean.

Zein da hurrengo erronka?
J: Gravn txapelketa. Hau da

Gipuzkoa, Errioxa, Araba, Biz-
kaia eta Nafarroa. Ea zorte
pixka batekin finalera iristen
garen. Han ere bi aldiz galdu
dugu finala! Nafarrek oso mai-
la ona dute, bai eskuz, bai
gomaz. 

Eskerrak adinak ez digun
zailtzen oraindik. Gure eda-
dekoak —Migel Anjelek 40
urte ditu eta nik 34— gehia-
go ikusten dira gazteak baino.
Gehienak eskuz jokatzetik
gomazko pilotara pasa dira.
Indarra behar duzu, baina
kolpea ez da dena. Inportan-
tea da jakitea  zein den kome-
ni zaizun pilota  eta noiz alda-
tu, partidaren erritmoa kon-
trolatzeko. Eta atzelariak duen
kontrolak ere asko esan nahi
du. Atzetik hobeto ikusten du
dena eta bien arteko komu-
nikazioa garrantzitsua da. 

Eta ondo moldatzen zarete
horretan?

M: Partida barruan batzue-
tan batek errieta egingo du,
beste batzuetan animatu. Biok
izaten ditugu egun batzuk
onak eta beste batzuk txarrak,
baina frontoian gelditzen da.
Jokatu bitartean inportante-
ena da biak bat garela senti-
tzea. 

Gipuzkoako txapelketa irabazi zuten abenduaren 12an. KARKARA

Uhartemuño kultur elkartea
sortu nahi dute Andatzan
Andatza auzoan 
Uhartemuño kultur 
elkartea sortzeko bildu zen
jende multzo bat 
abenduaren 19an Olaetxe
jatetxean. Aiako Igoera eta
aurreko festetako ekintzak
antolatzen aritu direnek
aurkeztu zuten 
proposamena.

Dagoeneko elkarte bat sor-
tzeko pausoak ematen hasita
zeuden, baina ikusita elkarte
gastronomikoa sortzeko auke-
ra dagoela eta horrek gabezi
batzuk beteko lituzkeelakoan,
deialdia egin zuten jakiteko,
batez ere, zenbat lagun prest
egongo liratekeen elkarte
horretan sartzeko.

Berrogei lagun azaldu
ziren bilerara, proposatutakoa
ezagutzeko asmoz. Arkaitz
Iruretagoienak bi helburu
aipatu zituen: Bat, auzoko
umeei laguntzea, eta bi, auzo-
kideak elkartzeko leku egokia
martxan jartzea. Badirudi  Ola-
etxe taberna eta jatetxea era-
maten duten senideek uzte-
ko asmoa dutela. Andatza
auzoan ez dago beste horre-
lako lekurikjartzeko momen-
tu honetan. Etorkizunean,
akaso, Udalak lortuko du lur-
sail bat auzokideentzako
elkartetxe bat jartzeko, baina
hori lortu bitartean, Olaetxen
ikusi dute aukera bakarra.
Hango Pilar Eizagirrerekin hitz
egin ondoren, ideia da, bate-
tik, haurrentzako ludoteka
egitea eta, bestetik, jatetxea eta
taberna egon den lekuan
elkarte gastronomikoa izatea.

AURRETIK EGINDAKO LANA
Prestaketa lana egin dutenek
elkartearen lehenengo  batzor-
deko karguak haien artean
banatzea proposatu zuten:
Arkaitz Iruretagoiena, lehen-
dakaria; Amaia Sarasola,
lehendakariordea; Joseba Agi-
rrezabalaga, idazkaria; Iñigo
Arrillaga, diruzaina eta Hodei

UMEENTZAKO LUDOTEKA ETA  ELKARTE GASTRONOMIKOA DITUZTE HELBURU

Alkorta eta Igor Elola batzor-
dekideak. Elkarteak sortuko
lituzkeen gastuak jasotzen
zituen dokumentuak banatu
zituzten, jendearen iritziak
jasotzeko. Joseba Agirrezaba-
lagak eskatu zien interesa
zutenei ez atzera egiteko gas-
tuengatik, helburua ahal den
jende gehienak parte hartzea
izango baitu elkarteak. Horre-
la izanda, elkarte izateko
horretan 30 sozio badaude
eta bakoitzak 400 euroko
sarrera ordaintzen badu kide
izateko, urteko kuota 120 bat
eurotan kalkulatzen dute. Hala
ere, Arkaitz Iruretagoienak
aipatu zuen, eta bileran zeu-

den askok bueltak eman ziz-
kion, zeharo zehaztu gabeko
gauza batetaz ari zirela orain-
dik. Adibidez, sozio gutxiago-
rekin sarrera altuago litzate-
ke, edo gehiagorekin baxua-
go.

Galdera asko egin ziren, eta
kezka gehienak elkarte gas-
tronomikoaren barne-arau-
diaren inguruan ziren: sozio-
aren eskubideak eta betebe-
harrak; kide edo kooperante
bat izendatzeko aukera; nor,
noiz eta zer preziotan sartu…

Bilera antolatu zuen
batzordeko kideek honako
hau azpimarratu zuten: Behar
adina bazkide ditugunean,
denon artean erabakiko dugu
zeintzuk izango diren baldin-
tzak eta betebeharrak.

Hilabete bat dute auzoki-
deek pentsatzeko eta sozio
izateko izena emateko, urta-
rrilaren 16an egingo baita bile-
ra 21:00etan, zenbat lagun
diren jakiteko.

Ahal den jende
gehienak parte

hartzea dute
helburu

AURREKONTUAK
Onartu dira
Abenduaren 23an eginda-
ko udalbatzarrak 2009.
urterako 3.074.587,23
eurotako aurrekontua
onartu zuen, 2008koa bai-
no %17 handiagoa.

Diru horrekin, besteak
beste, ura eramango da
Olaskoegia, Iruretaegia eta
Ubegun auzoetako leku
batzuetara. Azpiegitura
handiko obrak ere jarriko
dira martxan: Aia-Andatza
bitarteko saneamendu
lanak eta Zarauztik barre-
na Aia bitarteko ur eka-
rrera. Gipuzkoako Foru
Aldundiak bideratuko ditu
lan horiek guztiek.

Bestalde, Aia Lantzen
S.A. sozietate publikoaren
aurrekontuak ere onartu
ziren, guztira 1.807.935
euro. 

ATLETISMOA
Sansilbestre
arrakastatsua
Abenduaren 31n jokatu
zen, lehen aldiz, sansil-
bestre lasterketa Aian.
Arratsaldeko 17:00etan
hasi zen karrera eta 110
lagun atera ziren plazako
irteeratik: 0 eta 8 urte bitar-
teko 25 ume; 9 eta 14 urte
bitarteko 28; eta 57 heldu.

Antolatzaileek adiera-
zi dutenez, jai giro apar-
tekoan egin zen saioa. Tar-
tean mozorratutako koa-
drilaren bat edo beste ere
izan zen eta, lasterketa
bukatuta, hainbat sarizoz-
ketatu ziren. 

DEMA
Hondarribi-
Zorazarreta
Urtarrilaren 10ean idi
apustua izango da Proba
plazan. Gaueko 22:00eta-
tik aurrera, Agustin Paga-
dizabal Hondarribi eta
Zelestiko Aburuza Zora-
zarretaarituko diralehian.

LABUR

40 lagun elkartu ziren aurreneko bileran. KARKARA

Gabonetako eskea. Kontaketa

JA-k lana zun goiz hartan
eta bakarrik jun beharko
nun bi umeekin baina,

ezin genun hutsegin. Sekula
ez bezela, zaharena txintik
egin gabe jantzi zan (gustoko
tokian… jakina da) eta txi-
kiak, buruko pañueloa eta
guzti jartzen utzi zidan. Ni ere
animatu nitzan burukoare-
kin (gainera aurten explikatu
zidaten nola jarri behar den)
baina presaren lanak eta ez
nun ondo jarri… segitun ero-
ri zitzaidan sorbaldetara. 

Kurpidean zihoazela, han
amatxo, han! eta 100 metro-
tako sprina jo eta gero harra-
patu genitun (eguraldi apar-
ta). Aurreko urtean bezela,
astoa eta gurdia genitun, lujo
bat!, umeak bertan sartu eta
karroa bultza beharrik ez alda-
petan gora. Aurten gainera
gurdiaren buelta guztia arti-

lez apainduta zeon eta asto-
ak ere halako estalki bat zeu-
kan begien artean, bi uso txu-
ri kaioletan… konjuntoa oso
polita zen (eskerrikasko lan
hori egin zenutenoi). Ingu-
ruan biltzen zen jende taldea
berriz, lau katu besterik etzi-
ren (eta lau horietatik, 2 katu-
kume erdi gaixo zeuden). Kon-
tuak azkar atera genitun. Usa-
dioa eta baserriak aipatu zian.
Gutxi ginan eta fuerteago

behar bait genun. 
5 t’erdietan berriz ere pla-

zan ginan. Olentzeron tamai-
nuak beldurtu zun zaharrena
baina batetik pipa etzula eta
bestetik etzala mugitzen,
azkenen konbentzitu genun
etzela egitazkua, gainera fes-
ta giro harekin, trikitixa eta
panderoekin, ezin atzera gel-
ditu. Urte guztian pasatzen ez
gean kale baxter guztiak pasa
ta gero ailegatu ginan berriz
ere plazara arratsaldea oso
ilun zenean. Haize hotz har-
tatik ihesi sakabanatu ginen,
guztiok ere berotasun bila.

Hizketan ariko banintz
bezala egin nahi izan dut kon-
taketa,arina,zuzena.Mesedez,
ez aldatu ezer ere.

Aurreko urtean
bezela, astoa eta
gurdia genitun,

lujo bat!
Gutxi ginan eta

fuerteago abestea
tokatu zitzaigun

Urte guztian
pasatzen ez gean

kale baxter
guztiak pasa ta
gero ailegatu

ginan berriz ere
plazara MIREN DORRONSORO

AIAKO LEHIOA

TXOKOAK ETA JENDEA

abestea tokatu zitzaigun bai-
na erronda gustora egin genun
eta baita oso ondo pasa ere.
Eskerrikasko gurasoei, beren
elkartasuna eta laguntzagatik.
Eskerrikasko baita baserrita-
rrei ere, ezagutzen ez gaituz-
tenoi etxeko ateak ireki eta jan-
edanak eman bait zizkiguten.
Nere txikiena, Izkalde-n jan
zitun azeitunak lasaitu zuten.
Handik etxera etorri ginan
arratsalderako indar-berritu

Lehen
jaunartzea
1973ko maiatzaren 31n
lehen jaunartzea izan zuten
argazkian agertzen direnak: 
Orendaingo Juanito 
Arizeta (+), Rita Aldai, Jose
Antonio Iruretagoiena,
Arantxa Rezabal, Jose Mari
Orbegozo, Mailu Arruti, Jose
Manuel Lasa, Marian
G. de Txabarri eta 
Umelarreko J. Mari Iribar. 
Orain dela 4 urte bildu 
ziren aitzakia horrekin afari
eder bat egiteko eta aurten
ere ia denak berriro elkartu
ziren Argiñanon 
primerako afaria eginez giro 
ederrean. Ea hurregoan
denak osatzen diren eta
hemen azaltzen diren!

Arraunak gora:
teknifikazio zentrua
bidean da

Orioko Arraun
Elkarteak une
gogoangarri asko
utzi ditu oriotarron
oroimenean, baita
herriaren izena lau
haizeetara zabaldu
ere, eta oraingoan,
instalazioak 
berritzeko eta 
handitzeko garaia
heldu zaio. 
Arraun Kluba 
izenarekin ezagutu
duguna 
Arraunketarako
Teknifikazio Zentro
izango da.

MIKEL ARANZABAL

Udalak lehiaketa jarrizuen
martxan 2008ko ekainaren
17an, Arraunketarako Tekni-
fikazio Zentro bereziaren
nolakoak definituko dituen
proiektua aukeratzeko.

Hamahiru proiektu aur-
keztu ziren eta Jon Begiristai-
nen eta Manu Atristainen arte-
an aurkeztutakoak irabazi
zuen lehiaketa. 

Gaur egungo instalazioen
handitzea proposatzen duen
proiektuak zer esan handia
sortu du herrian. Proiektuak
baino gehiago, finantzazio-
ak, Udalak bere gain hartuko
baitu, hasieran behintzat, tek-
nifikazio zentroak lehen urte-
an izango lukeen ia 2 milioi
euroko kostua. Erreportaje
honen bidez, proiektua zertan
datzan azalduko dugu.

Begiristain eta Atristainek
gaur egungo instalazioak bir-
gaitzea proposatzen dute, lur
azaleraberean, altueragehia-
go eman eta, hartara, erabil-
tzeko leku bikoitza lortuz.
Eraikina irekia izatea da
proiektuaren funtsa, barneko
antolakuntzak erabilgarrita-
suna errazten baitu.

JOXEMARI OLASAGASTI

KANPO ITXURA
Eraikinari eusten dioten 14
zutabeak gorantz luzatzen
dira, teilatutik haratago, arrau-
nean une esanguratsueneta-
ko bat gogora ekarriz: estro-
pada irabaztean arraunlariek
arraunak gora altxatzen dituz-
tenekoa. 

Estalkia edo teilatua mate-
rial arinez egingo da eta argia
sartzeko zulatuko da, azken
solairuko guneetan argizta-
tze naturala izateko. 

Gauez, hamalau zutabee-
tan jarritako argiak ederki iku-
siko dira Orioko herrigunetik
eta inguruetatik eta urrutitik
a d i e ra z i k o  d u t e  b e r t a n
arraunketa zentro bat dago-
ela.

KOMUNIKAZIOA
Lau solairuetako bakoitzak
erabilera jakin bat izango du
eta, horregatik, komunikazio
ardatz nagusia eraikinaren
erdian kokatuta egongo da,
gaur egun dagoen toki bere-
an, baina igogailu bat eran-
tsita. Horrela, instalazioetako
edozein gunetarajoateko iris-
garritasuna bermatuta gera-
tuko da eta erraz pasa ahal
izango da betetik bestera. 

Erdigune horrek bi sarre-
ra izango ditu: beheko solai-
ruan, ibaiaren aldetik eta,
azken solairuan, errepidea-
ren aldetik.

Bigarren solairuan arraun-
larientzat pasabide pribatu
batetara pasa daiteke. Pasa-
bide horretan aldagelak izan-
go dituzte, eta baita zuzene-
an ontzi biltegira jaitsi edo
gimnasiora igotzeko eskaile-
rak ere.

ONTZI BILTEGIA 
Beheko solairuan dago koka-
tua ontzi biltegia eta solai-
ruaren azalera osoa hartzen
du. Bertan tamaina ezberdi-
neko hiru gune izango dira: 1)
ontziak gordetzeko alokatze-
ko tokiak, 2) arraunean era-
bilko diren ontzietarako sotoa
eta 3) arraun elkartearen gai-
nontzeko ontzi guztiak gor-
detzeko biltegia.

Mendebaldeko ertzean
jarriko da ontziak gordetzeko
alokatzeko lekua, arraun
elkarteko ontzietatik bereizi-

ta. Beste ertzean beste gunea
joango da, Arraun Elkarteak
sarrien erabiltzen dituen
ontzientzat sotoa: trainerua,
aulki mugikorreko zortzikoa…
Luzera gutxi du, baina zaba-
la da.

Beheko solairuan geratzen
den beste toki guztia arraun
klubeko ontziek hartuko dute:
sarreratik ezkerretara, traine-
ruak, eta eskubitara, aulki
mugikorrak.

ALDAGELAK
Bigarren solairuan aldagelak
izango dira, bi tokitan bana-
tuta: bata etxeko arraunla-
rientzat eta bestea kanpotik
datozenentzat. 

Kanpoko bisitarien alda-
gelak erdiko komunikazio
gunearekin lotuta daude zuze-
nean eta ez dute inolako lotu-
rarik oriotarren aldagelekin,
trabarik ez egiteko. Gizonez-
koen aldagelak 102m

2
ditu eta,

emakumezkoenak, aldiz,
52m

2
.

OAEkoen aldagelak ere
erdiko komunikazio gunera
daude lotuta, baina beste ate
batetik. Atea irekitzean, pasa-
bide luze batetik igaroko dira
arraunlariak aldageletara iris-
teko. Pasabide horretan dau-
de ontzi biltegira edo gimna-
siora joateko eskailerak ere.

GIMNASIOA
Gimnasioak 850m

2
-ko azale-

ra du eta 5 metro altu da.
Sabaiaren altuerak eta fatxa-
daren gardentasunak kirola
egiteko espazio atsegina sor-
tuko dute eta argi artifiziala-
ren beharra murriztuko dute.
Gimnasioarekin batera arraun
egiteko fosoa dago.

FOSOA
Gimnasioaren ondoan koka-
tuko da 250m

2
-ko fosoa. Bero-

ketak egiteko erabili daiteke
eta, neguan, muskulazio lane-
tarako ere bai, osagarri gisa. 

TEKNIFIKAZIO ZENTROA
Hirugarren solairuan kokatu-
ko da, erdiko komunikazio
gunearen ezkerretara, eta
352m

2
izango ditu. Bertan

izango dute tokia espeziali-
zatutako bestelako zerbitzuek:
mediku zerbitzua, fisioterapia,

PRESTATZAILEEN GELA
Teknifikazio zentroaren ondo-
an, prestatzaileen gela egon-
go da, eta handik gimnasioa
eta ibaia ikusiko dira.

ERAKUSTOKIA ETA BULEGOAK
Laugarren eta azken solai-
ruan kokatuko dira eta atze-

prestatzaileak, tratamendu
bereziak... 

ERRESERBA ESPAZIOA
365m

2
-ko gunea da eta orain-

dik ezdago argi zertarako era-
biliko den; beraz, erabilera
anitzetarako aretoa izango da,
beharraren araberakoa.

aldetik sarrera zuzena izango
du bisitarientzat; beraz, ins-
talazioetara sartu beharrik
gabe joan ahal izango da bate-
ra zein bestera. 

Elkartearen bulegoak eta
erakustokiaren artean lotura
berezia egitea proposatzen
dute arkitektoek, biak espazio

berean edo ia bereizi gabeko
lekuan jarriz, baina bakoitza
sarrerapropioarekin. Hortaz,
200m

2
-komuseoa izango den

erakustokiarentzat eta 260m
2
-

ko elkartearen bulegoentzat
izan beharrean, bien artean
460m

2
-ko azalera erabilgarri

bakarra osatuko lukete.

ARRAUNAK GORA

“Eraikina eusten duten 14 zutabeak
gorantz luzatzen dira, estropada
irabaztean arraunlariek arraunak gora
altzatzen dituzteneko unea irudikatuz”

LEHEN SOLAIRUA

“Solairu osoa ontzi biltegiak okupatzen
du. Mendebaldeko ertzean alokatzeko
sotoak kokatuko lirateke. Beste ertzean
OAEko trainerua eta aulki mugikorreko
zortzikoa gordetzeko beste soto bereizi
bat jartzea proposatzen da. Geratzen den
beste guztia arraun klubeko gainontzeko
ontziek hartuko lukete: sarreratik
ezkerretara traineruak eta eskubitara
aulki mugikorrekoak”

BIGARREN SOLAIRUA

“Tarteko solairu horretan aldagelak aurki
daitezke. Kanpoko bisitarien aldagelak
erdiko komunikazio guneari lotuta daude
zuzenean. OAEkoen aldagelak, berriz,
gune pribatua dira. Pasabide luze batean
daude eta zuzenean ontzi biltegira edo
gimnasiora joateko eskailerak dituzte.
OAEko eta kanpotarren aldagelen
tartean ikasgela edo prentsa areto bat
ere badago”

HIRUGARREN SOLAIRUA

“Arraunketako lehorreko prestaketarako,
hori da solairu garrantzitsuena. Bertan
kokatzen dira gimnasioa, arraun egiteko
fosoa, erreserba espazioa, teknifikazio
zentroa eta prestatzaileen gela.
Gimnasioak kirola egiteko baldintza ezin
hobeak ditu: zabala, garaia eta argi
naturalekoa. Prestatzaileen gelak
gimnasiora eta ibaira zuzeneko ikuspegia
izateak ere asko errazten du
koordinazioa”

LAUGARREN SOLAIRUA

“Leku handiena elkarte-museoak hartuko
du, eta gainontzekoa bilera gelak eta
bulegoak. Errepidetik sarrera zuzena
izango du”

BEGIRISTAIN-ATRISTAIN

Zergatik ikusten duzue beha-
rrezkoa eraikina berritzea?

Orain erabiltzen ditugun
instalazioak 1980an egin ziren.
Hasiera batean beste solairu
bat egitea ere zegoen pentsa-
tuta, baina promotoreak alde
e g i n  z u e n  e t a  a h a l  ze n
moduan amaitu behar izan
genuen eraikina. Zegoen
bezala, zuzenean estalkia jarri
genion eta kitto. 

Hasieratik horrela hasi
baginen, pentsa ia 30 urte
geroago eraikuntza nola dago-
en. Orain gutxi ate handi baten
gaineko adreiluak eroriziren-
gaztetxo batzuen parean.  Ez
zen ezer gertatu, baina gerta-
tu izan balitz? Horrez gain,
eraikina ituteez beteta dago
eta, ondorioz, horrenbeste
historia duten bandera mor-
doa ere beren lekutik atera
behar izan ditugu. Hormetan
hezetasuna da nagusi eta,
sabaian, berriz, zuloak daude
nonahi. 

Edozein egunetan goitik
behera eror daitekeela uste
dugu.

Eta ez al zarete lehenago Uda-
laren aurrean kexatu?

Jende askok Udalaren
kuttunak garela uste du; nahi
dugun guztia ematen digute-
la. Bada, ez. Urteak darama-
tzagu kexatzen. Orioko alka-
te guztiak pasa dira elkartetik
eta denek azpimarratu dute
zein egoera txarrean dagoen,
baina gero ez dute ezer egin.

Eta nola heldu zarete proiek-
tua bideratzera?

2002an hasi ginen berri-
kuntza eta zabaltzea lantzen,
Asier Esnal presidente zene-
an, baina Jon Redondok alka-
te kargua hartu zuenetik hasi
ginen eraikin berriaren auke-
ra serio jorratzen. Eraikinaren
nolakotasunak erabakitzeko,
lehiaketa publikoa egin zen eta
dagoeneko proiektu definiti-
boa lantzen ari gara.

Jendeak badaki dagoeneko
eraikina nolakoa izango den.
Zertarako behar dituzue
horrelako instalazioak?

Hasteko, udal instalazio-

ak izanda ere, herritarrek ez
dute orain arte horiek erabil-
tzeko aukerarik izan, arraun-
lari modura ez bada. Proiek-
tu honek aukeraemango digu,
izango dituen gune berezien
bitartez, Orioko Arraun Elkar-
teko bazkide ez direnentzat
ere aprobetxagarri izateko.
Elkarte gastronomiko bat ere
sortu nahi dugu, jendeak, kiro-
la egiteaz gain, familiarekin
egun-pasa egiteko aukera izan
dezan. Erakustokiak oriotarrei
arraunaren historia ezagu-
tzera emateko balioko digu.
Gainera, ezindu fisikoei ere

arraunean aritzeko aukera
eskaini nahi diegu, eskolako
umeen aisialdia asetzeko tokia
ere izango da, piraguan ibaia
ezagutzeko aukera emango
dugu… edota, besterik gabe,
ariketa egitera joan nahi due-
narentzat espazio atsegin bat
sortu nahi dugu kirola egite-
ko.

Behin instalazioak buka-
tu eta martxan jarrita, dituen
diru sarrera posibilitateak
aprobetxatuz, autogestiona-
tzeko asmoa dugu.

Horrez gain, teknifikazio
zentroa izango denez, beste

Ikusi dugu dagoeneko eraikinaren 
proiektua zertan den, baina 
zertarako behar da horrenbesteko
azpiegitura? Benetan behar al du Orioko
herriak? Giza proiektu bat ere bada 
atzetik. Asier Esnal, Rafa G. de Txabarri
eta Igon Lertxundi bildu ditugu 
solaserako, eta haiei galdetu diegu, gai
honen inguruan berek baino gehiago
inork ez omen daki-eta. 

ASIER ESNAL, RAFA G. DE TXABARRI ETA 
IGON LERTXUNDI | ARRAUN ELKARTEKO 
PROIEKTUAREN BULTZATZAILEAK

“Zaharra
goitik behera
eroriko zaigu”

arraun elkarteek ere aukera
izango dute bertan ariketa
bereziak prestatzeko, eta,
elkarteez gain, baita federa-
zioek ere. Esate baterako,
arrauneko Euskal selekzioak
elkarretaratze bat egin behar
badu, gure zentro hau izango
litzateke, seguruena, lekurik
aproposena.

Eta zergatik Orion?
Aldundiak kirol mota

bakoitzerako teknifikazio zen-
tro bana bultzatu nahi du:
Tolosan igeriketakoa egin zen;
Azkoitian, Oteiza pilotale-

EGUNGO EGOERA

“Orain erabiltzen ditugun instalazioak
1980an egin ziren. Hasiera batean ere
beste solairu bat egitea zegoen pentsatuta,
baina promotoreak alde egin zuen eta ahal
zen moduan amaitu behar izan genuen
eraikina. Zegoen bezala, zuzenean estalkia
jarri genion eta kitto. Hasieratik horrela
hasi baginen, pentsa ia 30 urte geroago
eraikuntza nola dagoen; edozein egunetan
goitik behera eror daitekeela uste dugu”

UDALAREKIN HARREMANA

“Jende askok Udalaren kuttunak garela
uste du; nahi dugun guztia ematen omen
digu. Bada, ez. Urteak daramatzagu
kexatzen. Orioko alkate guztiak pasa dira
elkartetik eta denek azpimarratu dute zein
egoera txarrean dagoen, baina gero ez dute
ezer egin”

TEKNIFIKAZIO ZENTROA ORION

“Aldundiak kirol mota bakoitzerako
teknifikazio zentro bana bultzatu nahi du:
Tolosan igeriketakoa egin zen; Azkoitian,
Oteiza pilotalekua… Arraunketakoa Orion
izatea nahi dugu”

FINANTZIAZIOA

“Behin instalazioak bukatu eta martxan
jarrita, izango dituen diru sarrera aukerak
aprobetxatuz, autogestionatzeko asmoa
dugu”

kua… Arraunketakoa Orion
izatea nahi dugu, bi arrazoi
nagusirengatik:

Batetik, inguruan ez dago
arraunketarako horren bal-
dintza onak betetzen dituen
itsasadarrik; ez Gipuzkoan,
ez Bizkaian, ezta Kantabrian
ere. Itsasoa aldamenean ego-
teak eta ibaian gora zortzi
kilometroko arraun lekua iza-
teak paraje ezin hobea dela
esan nahi du, bai trainerura-
ko eta baita aulki mugikorre-
rako ere. 

Bestalde, Orioko klubak
arraun munduan duen histo-

riak eta garrantzia eta, gure
instalazioek duten berrikun-
tza beharrak ere lehentasuna
izan beharko luketela uste
dugu teknifikazio zentroa
Orion egin dadin.  

Asko hitz egin da Udalak
ordaindu beharko lukeenaz.

Bai, jakina. 4 milioi diru
asko delako nahiz eta 3 urte-
tan ordaintzeko izan: 2 milio
euro aurrenekoan eta bana
beste bietan. Proiektu bat aur-
keztu dugu, behar dugulako,
futbol taldeak zelairako edo
gazte asanbladak gaztetxera-

ko egin duten moduan. Gure
kasuan Udalak dirua aurrera-
tuko du, baina geroAldundiak
eta Jaurlaritzak zati garran-
tzitsu bat itzultzea espero
dugu. Kontuan izan instala-
zioak, OAEz aparte, jende
askok erabiliko dituela.

Ez genuke gai horregatik
herriko beste taldeekin hase-
rretu nahi, badugu zer ikasia
batzuengandik, eta beste
batzuk gugandik. 

Herria denon artean egi-
ten dugu eta diru kontuen
erabakiak politikariei utzi
behar zaizkie.

KARKARA

NIRE HONETAN

Urteak utzitako
galdera batzuekin
nabil bueltaka. Noiz

izango du Somaliak 
gobernu eta itsas armada
duina dagokion itsaso zatia
arrantza fabrika ontzien
lapurretatik babesteko?

Nondik dator AEBko
Etxezuria izena? 2009an
aldatu beharko ote dute?

Euritearekin Itoiz urtegia
bete gabe mantendu dute,
badaezpada ere?

Kepa Junkerari euskal
musika ordezkatzeko
emandako 702.000 euroko
dirutzatik 472.000 euro
Etxebizitza Sailetik etorri
dela ikusita, zergatik ez
dugu gazte bat ere ikusi
protestan? Etxea izena du
aurreneko diskoak. Aspirina
izeneko disko bat eginez
gero, Osakidetzak 
finantzatuko digu?

Zergatik ernegatzen gara
Junkerari dirua ematen
diotenean eta Realari edota
Athletici are dirutza 
handiagoa ematen 
dietenean ez?

Zer oparitu dut (edo
didate) diruz erosten ez
dena?

Zergatik nago 
politikariekin zeharo
nazkatuta?

Zergatik haserretzen nau
gehiago genero 
indarkeriagatik hildako
emakume kopurua jakiteak
errepideetan hildakoen
estatistikek baino?

Erantzun bila nabilen
bitartean, urteberri… on?

Azkena

PAT COWIE

Ikasi eta ikasi!

9notarekin, espediente
onenaren saria eman
zidan pasa den aben-

duan EHUk. Hori dela eta
nire ikasketa esperientziari
buruz idazteko gonbita egin
zidaten KARKARAkoek. Eta
hementxe nauzue.

Ikastolan egin nituen
lehen urratsak. Hizkuntzetan
txarra nintzen. Azterketetan,
ikasitakoa irakasleari era-
kusteko denborarik ez nuen
izaten. Eta gaur egun ere
akats berdinak ditut. DBHk
duen garrantzia azpimarra-
tu nahiko nuke. Izan ere,
umeak arrastoan sartzeko
eta ikasten ikasteko adin kri-
tikoena da, norberaren gai-
tasunak alde batera utzita.

Ondoren, batxilergo tek-
nologikoa egin nuen Anto-
nianotan. Ohorezko matri-
kula eman zidaten. Aldi
horretan, unirako aukera
egin nuen. Etxetik hurbil eta
ingeniaritzaren bat egin nahi
nuen. Azkenean, askorik
pentsatu gabe egin nuen
hautua: Sistemen Informa-
tikan Ingeniaria Teknikoa
(SIIT). Hiru urteko karrera,
bostekoa luzetxoa irudituta.

Hasiera batean SIIT nahi-
ko arrotza egin bazitzaidan
ere, azkenean gustua hartu
nion. Eta, ondoren, bi urte
eginez Ingeniaritzan Infor-
matikoa (II) titulua lortu
nuen pasa den ekainean.
Ikasketak ordu asko sartuta
atera ditut aurrera.  Nire ingu-
rukoek badakite hori. Ez naiz
azkarra.

Gaur, doktoretza egin
nahian nabil, horretarako

Eusko Jaurlaritzako beka
lagun dudalarik. Datu mea-
tzaritza eta segurtasun infor-
matikoa arloak uztartuz, era-
soak, kode maltzurrak...
harrapatzeko adimenaren
bila.

Gaiak behartuta, dato-
rren urtean indarrean sartu-
ko den Bologna aipatu beha-
rra daukat. Bologna Euro-
pako unibertsitateen arteko
bateragarritasuna bilatzen
duen adierazpena da. Bate-
ragarritasunaren itzalean,
ordea, 40 orduko ikas-astea,
tasen garestitzea, enpresen
finantzaketa bilatzea… eta
euskararen egoera daude.
Informatikan ingeniaria nai-
zen aldetik, bi puntuk kez-
katzen naute: (1) Informati-
karen konpetentziak teleko-
m u n i k a z i o e k  h a r t u k o
dituzte, hots, gure lanbidea
ez da onartua izango legal-
ki. (2) Plan zaharreko ikasle-
on tituluak Bolognan noren
parekoak dira? Zalantza asko.
Bologna adierazpena da, ez
legea; unibertsitateak ezdau-
de hori betetzera behartuta.
Horregatik, informatzeko ez
da berandu.

Pirateriari buruz hitz bi.
Lizentzia pribatudun pro-
duktu bat eskuartean dugu-
nean bi aukera ditugu: (1)
Lizentzia bete eta ez elkar-
banatu. (2) Lizentzia hautsi
eta elkarbanatu. Argi dago bi
txar hauen artean onena
elkarbanatzea dela, behar
duenari laguntzea. Hala ere,
nire ingurukoak baztertzen
dituen lizentziak baztertu
eta lizentzia libreen alde egi-
tea da aukerarik onena. Ez
dugu interes orokorreko
jakintzan jabego intelektua-
lik nahi, giza inteligentziaren
eboluzioan oztopo baitira.
Pertsonen lana jakintza
dugu, ezagutuz, aldatzea.

Ikasketak ordu
asko sartuta atera
ditut aurrera. Nire

ingurukoek
badakite hori.
Ez naiz azkarra

Nire ingurukoak
baztertzen dituen

lizentziak
baztertu eta

lizentzia libreen
alde egitea da

aukerarik onena

IÑIGO PERONA

INFORMATIKAN INGENIARIA

ADARRETATIK HELDUTA

Quisiera ser alcalde…

Urteko azken plenoan
izan nintzen. Egia
esanda, eznuen spin-

ningerajoateko gogorik, bizi-
kleta gainean maitasun bala-
dak entzutea baino lan han-
diagoak nituen. Egunen
batean herriko alkate izango

naizela egin izan  baitut amets.
Politiko ofizioa ikastera, beraz.
Baina lekuz nahastu nintzen.
Maila bereko eztabaidak
entzun izan ditut kiroldegiko
dutxetan. Ordutik, oso garbi
daukat, noizbait, herriko alka-
te izan nintekeela. Torrotxo,
you can.

Berandu sartu nintzen ple-
nora. Bertsozaleak ohituta
zaudete gauzak zuek nahi
duzuen moduan eta garaian
hasten,herrigintzan instituzio
kontsagratu batek aurpegira-
tu zigun Herribil ekitaldian. No
comment, politika da gaurko
gaia, abenduko plenoa. Aurre-
kontuen eztabaida hurrengo
baterako utzi zuten. Urtarri-
lean asanblada egingo dute
plazan. Herritarrak: Nik eza-
gutzen dut Eusko Gudariko
obra hiru mila euro merkea-
go egingo digun elektrikaria.

JON AGIRRESAROBE TORROTXO

MOILA BAZTERRETIK

Udaleko kontu hartzaileak
erantzuna: Gogoratu,faktura
aurkeztu behar duzula.

Plenoan mundua kon-
pontzera. Makroespetxea,
mozioa. Hilketa, mozioa. Giza
eskubideen urteurrenaren
i n g u r u k o  h a u s n a r k e t a ,
m oz i o a .  Fra n c o  a l k a t e,
mozioa. Herriko gaiei adina
denbora eskaini zitzaien. Ozo-
no kapari zuloa handitu zaio-
la, mozioa. 

Ez da politika, ezta herri-
gintza ere. Alderdikeria da
dena. Jeltzaleak negoziotan
bakearen izenean. ANV anta-
gonista paperean sartuta era-
bat. EA, Aralar, Ezker Batua,
edo Aralar-Ezker Batua,
hemen gaude, hemen gaude
oihuka beren buruei garran-
tzia pixka bat eman nahian. 

Herrigintza dago inoiz bai-
no biziago. Goizeko ordu txi-

Herrigintza dago
inoiz baino biziago.

Kutur taldeei
begira jarrita, herri

mugimendua
politizatzeko

arriskua ikusten
dut 

kitan herrigintza egiteko  inter-
net erabiltzen dutenak ere
piztu egin dira Gabonetan. 

Kutur taldeei begira jarri-
ta, herri mugimendua politi-
zatzeko arriskua ikusten dut. 

Bertsoa edo politika,
momentuz behintzat, Torro-
txo, you can’t.

Modestaenean koadrilan

Zarauztik bidali digute
goiko argazkia. Ez
dakigu Iñaki Iturainek

aurreko batean Oroimeneko
kutxan kontatzen zizkigun 
Modestaeneko kontuak
gogoan eraginda izan den-
edo, baina hango 
jatetxean lanean neskame
ibilitako Pili Etxanizek
ekarri digu.

Mutil gazte mordoa
agertzen da fotografian
Piliren inguruan, lagun
artean koadrilako bazkaria

egitera hara, Esnalera
joandakoak 1960ko 
sanpedroetan. 

Goian zutik: 
Agustin Larraza, 
J. Inazio Tolosa, Migel M.
Urdangarin, Jose I. 
San Sebastian, Domingo
San Sebastian eta Rafael 
Manterola. 

Hurrengoan zutik: 
Florentino Martikorena, Pili
Etxaniz, Franzisko Urkizu,
Bixente Errasti eta Gabriel
Lopetegi. 

Behean makurtuta: 
Azurmendi, Juan I. Abaurrea
eta Juan J. Manterola. 

Lurrean  erdi etzanda:
Patxi Uranga Carlson eta
Regidor.

ARGAZKIA: PILI ETXANIZ

INFORMAZIOA:

MIGEL M. URDANGARIN

Txoko honetan
erakusteko moduko
argazki zaharren bat
baldin badaukazu,
ekarri KARKARAra eta
gustu handiz
argitaratuko dugu,
zuk ekarritakoa dela
jarrita.

KRITIKA IKASLEAK IDAZLE

Urte amaieran, gehien
entzuten zen gaia
gehiegizko 

kontsumoarena izan da. 
Jendeak esan du diru

gutxiago gastatuko duela,
beharrezko gauzak erosiko
dituztela, hau da, 
beharrezkoak ez diren
gauzak gutxiago erosiko
dituztela… 

Eta Gabonetan? Zeren, 
Gabonetan merkataritza
zentroetara joaten 
naizenean, jende gutxi
ikusten dut gehiegizko
kontsumoaz pentsatzen.
Jendea opari, arropa, edo
janari dendetan gauza asko
erosten, haietatik erdia
baino gutxiago benetan
beharrezkoak eta opari
paper askorekin gainera. Eta
dendetan ere, askotan, argi
eta apaingarri gehiegi
jartzen dituzte.

Gabonak asko gustatzen
zaizkit eta oso ondo 
iruditzen zait jendeak
ospatzea. Baina, gauza
guztiak bezala, bere 
tamainan. 

Gabonak

IZARO HOUGHTON | 

LH 6. MAILA

Ezdut, zoritxarrez, lehen
bezain hurretik segi-
tzen euskal literatura-

ren martxa; baina, hala ere,
eusten diot oraindik Anjel
Lertxundiren liburuak argi-
taratu ahala erosi eta irens-
teko ohiturari. Aldez aurre-
tik gozatzen ditut Anduren
liburuak; huts egingo ez dida-
ten segurtasunez hartzen
ditut eskutan, erreberentzia
halako batez, eta, ondoren,
poliki eta gustura irakurtzen
ditut, gozo, bukatzeko penaz. 

Anjelek iazko Durangoko
azokarako argitaratu zuen
liburu hau, Zoaz infernura,

laztana, ez da salbuespena
izan; are gehiago: iruditu zait
azken urteotan idatzi duen
nobelarik onena dela. 

Kontakizunak nobela
beltz amerikarren osagai
ugari ditu: errepide ondoko
gasolindegi-taberna, sena-
rra hiltzen duen emakume
ederra, soineko gorria… nola
ez gogoratu Postariak bi aldiz
deitzen du betinobela eta fil-
marekin? (nik, behintzat, Jes-
sica Lange-ren aurpegiz iru-
dikatu dut protagonista
nagusia, Rosa izeneko ema-
kume euskalduna, senarrak
behin eta berriz jipoitzen

duena). Nobela beltzaren
osagai horiek guztiak pri-
meran egokitu ditu Anduk
gurera; baina ez da hori, hala
ere, nobela honen alderik
aipagarriena: harrigarria da
zein modu sinesgarrian jarri
dion ahotsa Anduk emaku-
me jipoituari eta harrigarria
da, baita ere, nolako maisu-
tasunez josi duen istorioa
hiruahots desberdin eta osa-
garriak tartekatuz.

Negu gorri honi etxeko
epelean aurre egiteko libu-
ru apropos-aproposa. 

JABIER ZABALETA

Indarkeria jasatzen duen emakumeari eman dio ahotsa azken eleberrian. KARKARA

Nobela beltz ederra, 
eta askoz gehiago

“Okerra zen nik
Mikel Laboaren
disko sinfonikoari
buruz eta Benito
Lertxundiren disko
sinfonikoari buruz
esandakoa: ez
disko batak eta ez
besteak ez zuten
Kultura Sailaren
laguntzarik jaso.”

KOLDO
ORDOZGOITI
Eusko Jaurlaritzako
Kultura Saileko
prentsa arduraduna
Berria 
2008/12/18

“Umeek, helduen
hizkera imitatu
nahi dutenean,
euskara batu
teatralizatu bat
egiten dute,
telebistako edo
eskolako ereduetan
oinarrituta.”

ANJEL LERTXUNDI
Idazlea
Berria 
2008/12/23

HANDIK ETA HEMENDIK ZORIOTXARRAK!OSPAKIZUNA

Gustatu ala ez,
argindarrari lotuta 
bizi gara. Gero eta
gehiago erabiltzen 
dugu eta gero eta 
gauza gehiagoetarako:
sukalde, ur bero,
ordenagailu… Eta
ederki ordaintzen dugu,
gainera.
Horregatik,
amorragarria da 
Iberdrolak eskaintzen
digun zerbitzu eskasa
eta horren erakusgarri
garbia izan dugu Gabon
hauetan: abenduaren
29an argindarrik batere
gabe egon ziren herriko
etxe gehienak; batzuk,
ordubete eta beste
batzuk, berriz, orduak
eta orduak. Bitarte
horretan, gainera,
inolako argibiderik
eman gabe.
Ez dago onartzerik.

Iberdrolari

Gabonetako lehiaketa
Urtero egiten den kantu, jantzi eta jaiotza lehiaketan gero eta
lagun koadrila gehiagok hartzen du parte. 7 talde izan dira
aurtengoan eta Ane Carrerak, Uxue Alberdik, Ane Erkiziak eta
Maria Lertxundik osatutako boskotea izan zen epaimahaia-
ren ustez eguneko onena. Hala ere, parte hartzaile guztien-
tzat izan ziren gozokiak.

Lehiaketaren ondoren, gainera, gaztaina jana izan zen Ikas-
tolako pergolan bertan.

JAIOTAKOAK

HILDAKOAK

• Jon Escudero Leunda,
Orion, abenduaren 18an.
• Oihan Manterola Laski-
bar, Orion, abenduaren
11n.

• Mari Kruz Tolosa Belda-
rrain, Aian, urtarrilaren
5ean. 92 urte.
• Agustina Segurola Oli-
den, Orion, urtarrilaren
4an. 84 urte.
• Maria Asuncion Ugarte-
mendia Sarasola, Orion,
abenduaren 24an. 90 urte.

EZKONDUTAKOAK

• Ez da ezkontzarik egon.

Eskela edo urteu-
rreneko gogoanga-
rria KARKARAn jarri
nahi baduzu, deitu
gure telefonora:

943 83 15 27

OROIMENAREN KUTXA

Antonio Zavala hitzen
biltzaile eta maitalea
hil zaigu urte hasiera-

rekin batera. Honela idatzi
zuen Anjel Lertxundik errege
egunean hari buruz: Eman
zioten bertso paper batean
ahitzen ari ziren hizkuntza
bat eta mundu bat zeudela
konturatuta, auzoz auzo eta
baserriz baserri hasi zen gaz-
tea, mundu erdi galdu harta-
ko oihartzun eta paper-klase
orobiltzen.Bizitza osoko lana
hartu zuen mundu ia galdu
hura berriro hauspotzen.

Gure herrian ere ibili zen.
Haren ibilerei esker dakigu
Orion izandako bertsolarien
berri: Errikotxia, Gaztelu,
Txanka, Itsaspe, Saikola…
Jasotako bertso paperekin-
eta 320 liburu plazaratu

zituen. Haietako batean argi-
taratu ziren lehenengo aldiz
Orioko balearen bertsoak,
balearen harrapaketaren kon-
tu jakingarri askorekin bate-
ra. Gure inguruko jendea idaz-
ten jartzeko lana ere hartu
zuen; horren fruitu dira, adi-
bidez, Manuel Lasarte eta Jose
Mari Lertxundiren zenbait
liburu. Esoain, Sukia eta hiru-
rok plazaratu genuen Orio,
mende bat bertsotan liburuak
Zavalaren lana izan zuen oina-
rri.

Egun batean bisitan izan
nuen etxean, 2003ko gabon
eguna zen, nik telefonoz abi-
sua emana nion baserri bate-
an bertso-paper zaharren bil-
duma bat azaldu zela. Bi egu-
netara Orion zen. Antoniok
orduan urte bat zuen gure

seme Anttonen ondoan baz-
kaldu zuen, haurrarekin jolas-
tuz. Bazkarihartan jakin nuen
Antonio eta Antton biak urta-
rrilaren 23koak direla. Ederra
kasualitatea! Hilabetera, urta-
rrilaren 23an, telefonoz deitu
zidan Antton zoriontzeko.
Seko harrituta geratu nintzen
75 urteko apaiza nola oroitu
zen Anttonen urtebetetzeaz;
ni ez nintzen gogoratu Anto-
niorena ere bazela eta ez nuen
zoriondu. Aste batzuk geroa-
go horretaz konturatuta, ida-
tzi egin nion, barkamen eske
eta zorionduz.

Gaur ez dut ahaztu nahi
Antonio Zavalak egin zuen
lan ikaragarria. 

Zorionak eta eskerrik asko. 

IÑAKI ITURAIN

Zavalak bertsolarien mundua aztertu zuen bizitza osoan, tartean Gazteluren bizitza eta bertsoak. ORIO. MENDE BAT BERTSOTAN

Antonio Zavala, mila esker 



HERRITARRA 25KARKARA | 2009ko urtarrilaren 09a

“Sanpedroko erromeriek
erakutsi digute trikiti-bidea”
Panderoarekin eta 
soinuarekin han eta hemen
ibiltzen dira Nerea 
Lertxundi eta Ander 
Beldarrain. Azaroan bertan
Euskadiko trikitixa 
txapelketan 2. eta 3. izan
ziren, hurrenez hurren,
bakoitza bere musika
bikotearekin.

2008ko Euskadiko txapelke-
tan sariarekin itzuli zarete
biok etxera.Sorpresan harra-
patu al zaituzte emaitzak?

AB: Egia esan, bai. Aurrez
ere izanak ginen, baina orain
arte lortu dugun emaitzik one-
na izan da, biontzako. 

NL: Finalean gustura ari-
tuginen panderoa jotzen, bai-
na urduritasuna ere nabaria
zitzaigun. 15 bikotek hartu
genuen lehiaketan parte eta
bi kanporaketa egin ondoren,
zortzi sailkatu ginen finalera-
ko.

AB: Lehiaketa gehienetan
hiru pieza jotzen badira ere,
Euskadikoan lau jo genituen:
fandangoa, arin-arina, porru-
salda eta trikitixa. 

Panderoarekin aritu zineten
biak.

NL: Bai. Eskusoinuarekin
txapelketa gutxitan ateranaiz
ni, ez baitzait asko gustatzen.
Ardura gehiago eskatzen du
panderoa baino eta, gainera,
akatsen bat eginez gero, oso
nabaria izaten da.

AB: Horretan ados nago
Nerearekin.

Lehiaketa gehiagotan izan al
zarete? 

AB: Nire lehen txapelketa
2006an jokatu nuen, gureSan
Pedron.

NL: Ni dezentez lehenago
hasi nintzen lehiaketetan par-
te hartzen, baina ez nizuke
esango noiz izan nintzen
aurrenekoan. Ez dakit.

ANDER BELDARRAIN ETA NEREA LERTXUNDI | TRIKITILARIAK

Kontaiguzue noiz hasi zine-
ten trikitixa jotzen.

NL: Aiako San Pedroauzo-
an denoi gustatzen zaigu tri-
kitixa giroa. Igandero izaten
genuen erromeria eta horre-
kin hazi gara. 

AB: Lau bat urte nituela
hasi nintzen panderoa jotzen.

Soinua, berriz, bederatzire-
kin edo; Aiatik Oriora jaitsi nin-
tzenean.

NL: Anderrek 4 bazituen,
sei izango nituen nik. Bi urte-
ko aldea dugu eta urte bere-
an hasi ginen panderoa jotzen
ikasten eta. Soinuarekin han-
dik sei urtera hasi nintzen. 

Eskusoinuarekin
txapelketa

gutxitan atera gara
biok, panderoa
baino ardura

gehiago eskatzen
du eta

Erromerien
etorkizuna beltz
samarra ikusten

dugu, baina musika
eskolaren bitartez
suspertzen ari dela

dirudi

Soinurako saltoa egiteko
panderoarekin hastea beha-
rrezkoa al da, ba? 

NL: Horrela eginez gero,
soinua ikastea errazagoa dela
esaten dute, baina ez dakit ba
nik. 

Eta non ikasi zenuten jotzen? 
AB: Panderoarekin San

Pedron bertan hasi ginen,
Arkaitz Allur irakasle genue-
la. Hark uztean Villabonara
joan ginen, Kristina Solano-
rekin ikasteko.

NL: Jarraitu genuen guz-
tiok joan ginen Villabonara
eta han jarraitzen dugu.

Panderoa ala eskusoinua
duzue nahiago? 

AB: Soinua nik, dudarik
gabe. Izebaren eskusoinua-
rekin aritzen naiz Loretxuko
balkoian.

NB: Nik, berriz, askoz
nahiago dut panderoa. Hala
ere,errazagoa denez, soinua-
rekin gehiagotan aritzen gara
ikastaroan. Ahizparena da,
hark ere jotzen baitzuen.

Eta zenbat denbora eskaini
behar zaio fundamentuz
jotzeko? 

NL: Betikoa. Egunero jo
behar dela esaten digute,bai-
na gogoaren araberakoa iza-
ten da hori ere.

AB: Ordu erdi batez aritzen
naiz ni egunero, gutxi gora-
behera. Beti ere, Nereak esan
bezala, gogoa dagoenean.
Gero etxeko ospakizunetan
edo kalean ere, tarteka, jotzen
dugu.

Erromeriaren etorkizuna
nola ikusten duzue? 

NL: Beltz samarra ikusten
dut, baina Danbolin musika
eskolan, adibidez, trikitixa
ikasten ari da jende asko eta
trikitia suspertzen ari dela
dirudi.

Txikitatik ezagutu dute Anderrek eta Nereak trikiti giroa. KARKARA

URTARRILA
9an, G. Artiñano.
10ean eta 11n, Azaldegi.
12an, Larrañaga.
13an, Mutiozabal.
14an, Etxeberria.
15ean, G. Artiñano.
16an, Azaldegi.
17an eta 18an, Zulaika.
19an, Mutiozabal.
20an, Etxeberria.
21ean, G. Artiñano.
22an, Azaldegi.
23an, Zulaika.
24tik 30era, Lasa.

Azaldegi: Urdaneta kalea, 8. 
943 13 31 83 Zarautz

Etxeberria: Gipuzkoa kalea,17. 
943 83 23 98 Zarautz

Mutiozabal: Kale Nagusia, 12. 
943 83 29 70 Zarautz

Larrañaga: S. Frantzisko, 16. 
943 13 38 14 Zarautz

Lasa: Herriko plaza. 
943 83 09 36  Orio

G. Artiñano: Zigordia kalea, 17. 
943 13 40 19 Zarautz

Iriarte: Zinkunegi, Pilartxo Enea  
943 13 29 83 Zarautz 

Zulaika: Bizkaia kalea, 41 
943 13 39 94 Zarautz

ZAINTZAKO BOTIKAKITSASOA

Urtarrila Itsasgora Itsabehera Ilargia
09 02:25 eta 14:59 08:38 eta 20:59
10 03:20 eta 15:54 09:35 eta 21:51
11 04:12 eta 16:45 10:27 eta 22:40
12 05:01 eta 17:32 11:16 eta 23:27
13 05:48 eta 18:18 12:02 eta _____
14 06:34 eta 19:01 00:12 eta 12:47
15 07:20 eta 19:44 00:57 eta 13:31
16 08:04 eta 20:28 01:42 eta 14:15
17 08:50 eta 21:17 02:28 eta 15:02
18 09:42 eta 22:17 03:19 eta 15:56
19 10:46 eta 23:30 04:20 eta 17:01
20 12:10 eta _____ 05:36 eta 18:17
21 00:47 eta 12:30 06:56 eta 19:30
22 21:51 eta 14:29 08:04 eta 20:26
23 02:41 eta 15:13 08:56 eta 21:10

TREN ORDUTEGIAK

AUTOBUS ORDUTEGIAK

OKK Gazte Asanbladak antolatua, urtarrilaren 10ean,
1. bertsio gaua ospatuko da Kosta Tailerrean, doan,
22:30etik aurrera. Herriko gazteek barruan 
daramaten sasiartista sena plazaratuko dute, gogoko
dituzten musikariak imitatuz eta omenduz. Aukera
paregabea izango da elkarri barre egiteko eta ezagun
ditugun abestiei bestelako koskak aurkitzeko.

1. bertsio gaua

25. URTEURRENA
Orion, abenduaren 23an,

Juan Zaraguetaren bustoa
ipiniko da Zaragueta
eskolan, 13:30ean.
Arratsaldean haurrentzako
jolasak.

Orion, abenduaren 24an,
puzgarriak, tailerrak
txokolate jana eta
buruhandiak. Herriko
frontoian, 16:00etatik
aurrera.

TRASTE ZAHARRAK
Orion, urtarrilaren 14an

altzari zaharrak jasoko
dituzte. Bezperan utzi behar
dira eta Udalean nolakoak
diren jakinarazi.

ELKARRETARATZEA
Orion, urtarrilaren 30ean,

euskal presoak Euskal
Herriratzearen aldeko
elkarretaratze isila, plazan.

SILO BOLAK
Aian, urtarrilaren 13an.

Zerbitzuaren inguruko
informazioa jasotzeko
Urkomera deitu: 943 81 65
00; edo bertako Igorrekin
hitz egin: 660 04 97 51.

ARETO FUTBOLA
Urtarrilaren 11n Kenci-

Orioko Tabernak.
Orion, urtarrilaren 18an

Orioko Tabernak-
Astraburuko. Karela
kiroldegian.

PODOLOGIA
Aian, urtarrilaren 10ean.

Ordua hartzeko Udaletxean
eman behar da izena.

FUTBOLA
Urtarrilaren 10ean,

regional kategorian: Ilintxa-
Orio. Jubenilen ohorezko

Infantilen 1. mailan,
igoeran: Orio-Euskalduna.
Emakumezkoen F-11n,
kopan: Anaitasuna-Orio.

PLAIEROAK
Zarautzen, urtarrilaren

11n, emakumezkoetan:
Xixario-Rovelli.
Gizonezkoetan: Acergroup-
cidemco-Kepa Loidi.

Zarautzen, urtarrilaren
17an, gizonezkoetan: Kepa
Loidi-Ximut sei.

BINGOA
Orion, asteazkenero,

bingo saioak, Zaharren
Babes Lekuak antolatuta.
16:00etatik 18:30era, kultur
etxeko areto nagusian.

BILERAK
Orion, ostiralero,

Alkoholiko Anonimoen
bilerak, 20:00etan, Goiko
Kalean, Galtzarri
elkartearen ondoan dagoen
elizaren lokalean.

IRTEERA
Urtarrilaren 11n,

Elgoibarko Mugerza
Memorialera Hossain
Kaanache animatzera
joateko autobusa, Orioko
Udalak korrikalariak
aholkatuta antolatuta.
Doan. Autobus geltokian,
10:00etan.

Izen ematea: kiroldegian,
urtarrilaren 9an.

kategorian, kopa eta
jaitsieran: Orio-Beti Gazte.
Infantilen 1. mailan,
igoeran: Lazkao-Orio.

Urtarrilaren 17an,
regional kategorian: Lazkao-
Orio. Jubenilen ohorezko
kategorian, kopa eta
jaitsieran: Idiazabal-Orio.

Iragarri nahi duzun hori
telefonoz (943 83 15 27)
zein e-postaz bidali
dezakezu:
karkara@karkara.com. 
Merke asko, gainera, doa-
ko zerbitzua baita gurea.

Iragarkietarako
txokoa

Orion. Tf:  625 70 37 05
(Joseba).

SALGAI
Volkswagen Golf autoa

salgai, 1991. urtekoa. 
Tf: 630 77 88 07.

Sagarminak (makatz
basatiak) saltzen dira. 
Tf: 662 390 838. Felix.

Mercedes Class E autoa
salgai. 2003. urtekoa, 89.000
km eta ondo zaindutakoa.
Tf: 647 10 16 46.

Hiru ateko Peugeot 206
autoa salgai. 10 urtekoa,
144.000 km. Gasolina.
Egoera onean dago. Prezioa:
2.800 euro. Tf: 615 73 69 11.

Taxi lizentzia salgai,

Orion. Tf: 669 89 10 20.
Izozgailua salgai. Berri-

berria eta egoera onean. 
Tf: 696 33 28 80 (Jone).

GALDUTAKOAK
Zilar koloreko eraztun bat

agertu zen Orioko kultur
etxe parean, urrian. Kolore
ezberdinetako karratu
batzuk ditu aurreko
partean. Jabeak KARKARAren
bulegoan jaso dezake.

LAN ESKAINTZAK
Haurren geletako

hormetan mota eta neurri
guztietako marrazki eta
irudiak margotzen dira.
Tamainuaren araberako

AZOKA

ALOKAIRUA
Edozein negozio

zabaltzeko lokala alokagai
Orion, Eusko Gudarin.
Informazio gehiago:
943 83 09 29 (Pilar).

Alokatzeko pisu bila nabil

prezioa. Azkar eta modu
onean. Enkargu
berezietarako, prezio
bereziak.Tf: 607 42 44 97.

Emakume bat behar da
goizez bi haur zaintzeko.
Interesatuek dei dezatela,
mesedez 696 49 38 06
zenbakira.

EROSGAI
Kutxa (arkoi) motako

izozgailu handi bat erosiko
nuke. Tf: 696 33 28 80
(Jone).




